
ITRE E CHOBRA DZAUENE
Philippe Antonin, patois de Conthey (VS)

A jieuneche é pa rinkie on tzemin dé a via

To chin che pache din a tita, echpri é avoui a vohontau.

Fau todzo vére du j’émadze o médeu, pa ché achié trautchié pé é maleu.
Vouarda o corade dé brétchié¢ todzo de noaé tzouje, dé noé pfiji

Fire deé j’afire chin aé todzo pouére de chin kié peu éni apri.

On arue pa vieu d’apri é j'an

mi paskié on a ubvo, perdu tote é veretabve reijon de vivre.
Avoui é j’an ia dé markié chu a tchiére;

deé rédes min é vieude ponme,

to u to du joué, du dzoute to ba pé o cou.

On che fi dé chauchi po rin é on a pouére de to.

Tote leu tzouje no fan mauja a chta terra

kié no j atin tui meimamin eni peuthe dévan dé mauri.

O dzauéne é ché kié chétonha e chémervéie.
Ché kié déemande todzo min on infan... é apri ?
A tzakié événemin troa a joueé u djiua d’a via.

Vo ita aché dzoéne kié voutra foué.

Aché vieu kié vo pouére é vo dota.

Aché dzauene kié voutra confianthe in vo.
Aché dzauéne kié to vo j'eschpouére
Aché vieu kié tui vo j’abatemin

Vo charé todzo dzauéne tin kié vo j’akiutéré to chin kié biau, bon é gran.
Akiuta é che rapéa é méchade d’a nataure du j’ome é dé infini.

Ché on dzo, voutro kieu
fouché moue

peé o déjespoué u roudjié¢
pé dé chauchi;

ki¢ o Bon Djio prinjiéche
petchia de voutre ame
de pouro vieu.

Carnaval d’Evolene.
Photo Cadouot, 2013,

